
Ao amin'ny bokin'i Isaia, dia mamaky momba ny vokatry ny

fahamarinana iray hafa eo amin'ny fiainana Kristiana isika:

"Ny asan'ny fahamarinana ho fiadanana; ary

ny vokatry ny fahamarinana dia ho

fahanginana sy fahatokiana mandrakizay."

(Isaia 32:17)

Vokatry ny fahamarinana telo no omena ao amin'io andininy

io: fiadanana, fahanginana ary fahatokiana. Izany rehetra

izany dia avy amin’ny fahatsapana fa efa natao ho marina

tamin’ny fahamarinan’i Jesosy Kristy isika.

Ny valiny hafa dia voalaza ao amin'ny Romana 14:17:

"Fa ny fanjakan'Andriamanitra dia tsy

amin'ny fihinanana sy ny fisotroana, fa

fahamarinana sy fiadanana ary fifaliana ao

amin'ny Fanahy Masina."

Ny vakiteny omaly, dia mampiseho amintsika fa ny

fahamarinana dia mitondra fahasahiana; androany,

ampiantsika fiadanana, fahanginana, fahatokiana, ary

fifaliana izany. Izany zavatra rehetra izany dia vokatry ny

fahamarinana. Raha tsy mandray ny fahamarinan’i Kristy

amin’ny alalan’ny finoana isika, dia hiady sy hiezaka hahazo

ireo toetra hafa rehetra ireo nefa tsy hahatratra izany na

oviana na oviana. Mampalahelo ny mahita ny Kristiana

miezaka ny ho faly na hiadana, na miezaka ny ho tony na

mahazo toky. Nisy olona nilaza tamin'izy ireo fa tokony ho

izy ireo. Saingy ny zavatra niainako dia rehefa tena mahazo

antoka ny amin'ny famelan-keloka sy ny fahamarinana avy

amin'ny finoana izy ireo, dia ho hitany fa mitranga izany.

Mikoriana ho azy ny fifaliana. Tonga tsy misy ezaka ny

fiadanana. Ao koa ny fahatokiana. Ny fahasahiana dia

maneho ny tenany. Ny fototry ny olana dia ny hahatonga ny

olona hahatsapa fa natao ho marina tamin’ny fahamarinan’i

Jesosy Kristy izy ireo.

Misaotra Anao, Tompo, noho ny amin’ny ran’i Jesosy.

Manambara aho fa natao ho marina tamin’ny Fahamarinany

aho, ary mandroso amin’ny finoana ho amin’ny fiadanana,

fahatoniana, fahatokiana, ary fifaliana entin’izany

fahatsapana izany. Amin’ny alalan’ny ran’i Jesosy,

nohamarinina aho, natao ho marina, toy ny hoe tsy nanota

mihitsy aho, amin’ny anaran’i Jesosy Kristy, Amena.

"Ny fiainana Kristiana dia
tsy misy hatsaram-

panahy sy mozikan'ny
harpa fotsiny. Ny
Kristiana iray izay

nanolo-tena dia hahita fa
ny ady dia anisan'ny

zavatra iainany rehetra."

